
INLEIDING  
Hierdie Nie-tegniese Opsomming bied ’n beknopte oorsig 
van die Konsep Omgewingsimpakevaluering (OIE) en 
Omgewingsbestuursprogram (OBPr) wat vir die Mokala-
myn, Noord-Kaapprovinsie voorberei is. Die OIE en OBPr 
sal by die Departement van Minerale Hulpbronne en 
Energie (DMHE) ingedien word om hulle te verwittig van 
die veranderinge aan die bedryf en verwante wysigings 
aan die OBPr. Die Nie-tegniese Opsomming is beskikbaar 
in Afrikaans, Engels en Tswana en word as ’n grondslag vir 
kennisgewing en kommentaar aan belanghebbers versprei.  

Mokala Manganese (Edms.) Bpk. (Mokala) besit en bedryf 
die Mokala Mangaanmyn, wat geleë is op die Restant en 
Gedeelte 1 van die plaas Gloria 266, die plaas Kipling 271 
en die plaas Umtu 281, sowat 4 km noordwes van die 
dorp Hotazel in die Joe Morolong Munisipaliteit in die 
Noord-Kaapprovinsie (Figuur 1).  

Die Mokala-myn is ’n goedgekeurde oopgroefmyn-
bedrywigheid, wat tans die mangaanertsliggaam van die 
Kalahari Mangaanveld, wat op ’n diepte van 40–180 m 
onder die oppervlak lê, ontgin. Goedgekeurde 
infrastruktuur bestaan uit ’n droë vergruisings- en 
siftingsaanleg, afvalkliphope (AKH’s), voorraadstapels vir 
onveredelde erts, voorraadstapels vir bogrond, water-
bergingsgeriewe, infrastruktuur vir die bestuur van 
stormwater en mynverwante steungeriewe, soos 
werkswinkels, store en kantore.  

Die myn is in die bedryfsfase, met die eerste springwerk en 
gevolglike oopgroef-strookmynboubedrywighede wat laat in 
Mei 2021 ’n aanvang geneem het. Die myn rigterselfdetyd 
infrastruktuur op, soos gemagtig in die goedgekeurde 2015 
OIE en OBPr (SLR, Desember 2015). As deel van hul 
voortgesette optimalisering van mynboubedrywighede, 
beoog Mokala om hul goedgekeurde OIE en OBPr te wysig 
om infrastruktuur-veranderinge aan hul oppervlakuitleg, wat 
reeds plaasgevind het, in te sluit. Daarbenewens beoog 
Mokala ook om bykomende oppervlakinfrastruktuur op te 
rig en om nuwe aktiwiteite te onderneem wat 
omgewingsmagtiging en ’n wysiging van die goedgekeurde 
OBPr verg. 
 
2.  PROJEKBESKRYWING 
Die beoogde nuwe infrastruktuurveranderinge wat 
magtiging deur hierdie proses verg, word in Figuur 2 en 
Figuur 4 aangedui en sluit in die: 
 beoogde uitbreiding van die oopgroef; 
 beoogde ontginning van die sperpilaar tussen die 

Kalagadi- en Mokala-myn. 
 beoogde toename in die kapasiteit van die 

goedgekeurde Afvalkliphoop (AKH); 

 vestiging van ’n bykomende AKH by die westelike 
gedeelte van die Mynreggebied (MRG); 

 beoogde vestiging van bykomende voorraadhope vir 
bogrond; 

 beoogde verskuiwing van infrastruktuur vir 
stormwaterbestuur; 

 beoogde toename in die kapasiteit en voetspoor van 
produkvoorraadhope (onveredelde erts, laegraad en 
hoëgraad); en 

 beoogde vestiging van ’n ondergrondse drinkwater-
pyplyn (Sedibeng Watervoorsiening) aan die Mokala-
myn.  
 

BELEID EN WETGEWENDE KONTEKS 
Die beoogde aktiwiteite is onder die NEMA en die NEM:WA 
gelys. Ingevolge beide NEMA en NEM:WA mag aktiwiteite 
nie ’n aanvang neem totdat skriftelike magtiging by die 
bevoegde owerheid, wat in hierdie geval die Noord-Kaapse 
Provinsiale Kantoor van die DMHE is, verkry is nie. Artikel 102 
van die MPRDA sê dat ’n OBPr nie sonder die skriftelike 
instemming van die Minister van Minerale Hulpbronne 
gewysig of verander mag word nie.  

Die MPRDA, NEMA en NEM:WA stipuleer dat ’n applikant die 
tersaaklike omgewingsverslae wat ingevolge NEMA vereis 
word, moet indien. NEMA se Regulasies op 
Omgewingsimpakevaluerings (OIE-regulasies) (Staats-
kennisgewing R982 van 2014 soos gewysig), wat ingevolge 
NEMA afgekondig is, sit die evalueringsproses en verslag-
doeningsvereistes waar magtiging vereis word, uiteen.  

Die projek vereis dat ’n geïntegreerde omgewings-
magtigingsproses onderneem moet word en dat dit moet 
voldoen aan die vereistes van: 

 Regulasie 31 (substantiewe wysigingsproses) om 
voorsiening te maak vir veranderinge aan die 
goedgekeurde OBPr ingevolge NEMA se OIE-
regulasies (Staatskennisgewing R982 van 2014, soos 
gewysig); en 

 Regulasie 21 en 23 (Bestekopname- en OIE-proses 
(B&OIE)) om voorsiening te maak vir nuwe gelyste 
aktiwiteite ingevolge NEMA se OIE-regulasies 
(Staatskennisgewing R982 van 2014, soos gewysig). 

 
Die Bestekopname- en OIE-proses wat ingevolge die OIE-
regulasies, 2014, onderneem word, moet die DMHE se 
besluitneming toelig. Die OIE- en OBPR-verslag skenk 
oorweging aan die potensiële kwessies met betrekking tot 
die beoogde aktiwiteite, evalueer en gradeer die omvang van 
die potensiële impakte en bied versagtingsaanbevelings en ’n 
omgewingsbestuursplan vir implementering om die 
omgewings- en maatskaplike impakte te minimaliseer. 

BEHOEFTE VIR & WENSLIKHEID VAN DIE 
PROJEK 
Die vernaamste komponente vir die Behoefte- en 
Wenslikheidsriglyn is: 

Ekologies Volhoubare Ontwikkeling en Gebruik van 
Natuurlike Hulpbronne 
Mynbou is ’n noodsaaklike aktiwiteit om natuurlike 
hulpbronne te ontgin wat nodig is vir vervaardiging en 
ontwikkeling. Mangaan word hoofsaaklik deur die 
staalbedryf in deoksidering en ontswaelingsbymiddels 
en as ’n allooibestanddeel gebruik. As gevolg hiervan, is 
daar ’n groot vraag daarna. Weens die aard van 
mynbouprojekte, is impakte op biodiversiteit en die rol 
wat dit in die ekosisteem speel, onvermydelik.  

Die projek het die potensiaal om plantegroei, 
gewerweldes en ongewerweldes regstreeks te versteur. 
Vorige studies het gebiede van hoë biodiversiteit-
sensitiwiteit, asook beskermde boomspesies Vachellia 
erioloba (Kameeldoring) en Vachellia haematoxylon 
(Vaalkameeldoring), in die Mokala-myn se 
ontwikkelingsvoetspoor geïdentifiseer. Die veranderinge 
aan uitleg en aktiwiteit by Mokala-myn sal waarskynlik 
’n wesenlike versteuring van biodiversiteit uitmaak. Die 
projek het die potensiaal om grondsoorte, plantegroei 
en dierelewe regstreeks te versteur. Die versteurings 
kan ook meebring dat uitheemse en indringerplante 
daar groei. Daarbenewens kan die veranderinge die 
ekologiese funksies en ekosisteemdienste wat uit die 
terrein ontleen word, verder versteur.  

Biodiversiteit- en grondstudies is nodig geag om die 
sensitiwiteit van die projekgebied en potensiële 
impakte van die projekveranderinge te bepaal. Die 
projek se biofisiese impakte is in die OIE-fase 
ondersoek. Maatreëls om die voordele te versterk en 
die impakte op hierdie hulpbronne te versag, is 
ingesluit in die OIE-verslag. 

Bevordering van Regverdigbare Ekonomiese en 
Maatskaplike Ontwikkeling 
Volgens die DMHE (2011) “was Suid-Afrika vir langer as 
’n eeu ’n hulpbron-ekonomie”. ’n Onafhanklike 
evaluering van Suid-Afrika se nie-energieverwante ter 
plaatse minerale rykdom word op 2,5 triljoen 
Amerikaanse dollar (Citibank verslag, Mei 2010) 
beraam, wat die land die rykste mynbouregsgebied 
maak. ’n Beduidende hoeveelheid van Suid-Afrika se 
minerale hulpbronne word egter as onveredelde of 
slegs gedeeltelik verwerkte erts uitgevoer. Hoewel 
Suid-Afrika sy verhouding veredelde tot primêre 
produkte wat uitgevoer word sedert die 1970’s 
geleidelik verbeter het, is hierdie verhouding steeds ver 
onder die potensiaal wat deur die gehalte en 
hoeveelheid van sy minerale hulpbronne se gawes in 
die vooruitsig gestel word.  

Die regering se industrialiseringsbeleid vra vir ’n 
paradigma-skuif in mineraalontwikkeling, strategiese 
belegging in bates om veredelingsprojekte vir 

langtermyngroei te maksimaliseer, om uitvoerwaarde 
te verhoog, bronne vir verbruik van plaaslike stowwe te 
vermeerder en om volhoubare werkgeleenthede te 
skep. Minerale is ’n noodsaaklike inset vir ’n 
industrialiseringsprogram, wat poog om vervaardiging 
in Suid-Afrika (vir plaaslike verbruik en uitvoer) te 
versnel. Mededingende toegang tot minerale vir 
plaaslike veredeling is een van die belangrike 
suksesfaktore vir die land se industrialiserings-
inisiatief.” 

Die Kalahari Mangaanveld (KMV) bevat sowat 80 % van 
die wêreld se bekende hoëgraadse mangaanerts-
reserwes. Ontginning van die mangaan gee aanleiding 
tot die produksie van erts vir verkoop, skep volhoubare 
werke en ondersteun ekonomiese bedrywighede. Die 
uitvoer van erts genereer buitelandse inkomste. 
Direkte ekonomiese voordele van Mokala word ontleen 
uit lone, belastings en winste. Indirekte ekonomiese 
voordele word ontleen uit die verkryging van goedere 
en dienste en werknemers se sterker bestedingsmag. 
Boonop gebied indiensneming aan werknemers van die 
myn die geleentheid om verder deur die vaardigheids-
ontwikkelingsplan van die Myn se maatskaplike- en 
arbeidsplan te leer. Die voordele dra nie net tot die 
land se BBP by nie, maar lei tot wesenlike bydraes tot 
die ekonomie en mense van die Noord-Kaapprovinsie, 
spesifiek die Taolo Gaetsewe-distrik. 

Gemeenskaps-/Samelewingsprioriteite word amptelik 
deur openbare dokumente uitgedruk, insluitende die 
provinsiale groei- en ontwikkelingstrategie en 
ruimtelike ontwikkelingsraamwerk- (ROR-) dokumente. 
In hierdie verband is die prioriteite van die JMPM se 
GOP en die JTGDM se ROR (Mei 2016) hoofsaaklik 
gefokus op die vermindering van werkloosheid en die 
halvering van armoede, asook om bekostigbare 
behuising op te rig in dorpe wat vinnig uitbrei deur in 
belangrike sektore te belê en basiese dienslewering en 
infrastruktuur te ontwikkel en op te gradeer. Om dit te 
verwesenlik, moet ontwikkeling in spesifieke nodes en 
korridors gekanaliseer word (JTGDM, 2016). Een van 
die Belangrike Fokusgebiede vir ekonomiese groei is die 
Gamagara Ontwikkelingskorridor, waarin die Mokala-
myn geleë is. Die projek se sosio-ekonomiese impakte 
is as deel van hierdie OE-proses geëvalueer. Maatreëls 
om die voordele te versterk en die impakte op hierdie 
hulpbronne te versag, is ingesluit in die verslag.  
 
BESKRYWING VAN DIE OMGEWING WAT 
GEAFFEKTEER WORD  
Fisiese omgewing  
Die beoogde projekgebied is geleë in ’n gebied wat 
tipies is van die sentrale Kalahariwoestyn, asook in die 
Noordelike Steppe Klimaatsone. Hierdie is ’n semi-
ariede streek, gekenmerk deur seisoenale reënval, 
warm temperature in die somer en kouer temperature 
in die winter. Temperature wissel normaalweg tussen -
0.6 °C en 35 °C, hoewel laer temperature wel 
aangeteken is. Die topografie van die mynreggebied is 

betreklik plat, met ’n geleidelike helling na die ooste 
toe, en dit is deur bestaande mynboubedrywighede 
verander. Hierdie oostelike gedeelte daal redelik skerp 
na die Ga-Mogararivier toe, wat ’n nie-standhoudende 
rivier is wat die oostelike grens van die projekgebied 
vorm. 
 
Die streek se gemiddelde watervlakke in die D41K-
opvangsgebied is 40 meter onder grondvlak (mogv). 
Grondwatervlakke is in bestaande eksplorasie- en 
grondwaterboorgate wat tussen Januarie 2016 en 
Januarie 2020 gemonitor is. Boorgatdieptes was tussen 
53 mogv en 298 mogv. Die gemiddelde grondwatervlak 
was 53,37 mogv. Grondwatervlakke is vlakker in die 
oostelike gedeelte van die projekgebied en dieper na 
die weste toe. Oor die algemeen was grondwatervlakke 
suid van die Mokala-myn betreklik diep en vlakker na 
die noorde van die terrein toe. Die meeste van die 
grondwater in die omstreke word in die vorm van 
derdepartyboorgate gebruik. Dit word hoofsaaklik vir 
veesuiping gebruik, maar voorsien ook drinkwater aan 
plaaslike plase. 
 
Ten opsigte van oppervlakwater, word die beoogde 
projektebied beïnvloed deur vier kwaternêre 
opvangsgebiede D41K en word hoofsaaklik gedreineer 
deur die Ga-Mogararivier wat noord vloei om by die 
Kurumanrivier aan te sluit, wat op sy beurt in ’n 
westelike rigting vloei om by die Moloporivier aan te 
sluit. Die Ga-Mmatshephe-, Dooimansholte-, 
Vermuisleegte- en Wilteegterivier is sytakke van die 
Ga-Mogararivier. Die Ga-Mogararivier word as ’n nie-
standhoudende rivier geag. Die laaste merkbare vloei in 
die Ga-Mogararivier was laas tussen 1974–1976 en in 
1988.  
 
DIe Mokala-myn is op die suidwestelike rand van die 
Kalahari Mangaanveld (KMV) geleë en ontgin mangaan 
uit die Hotazelformasie. Die Formasie bestaan uit 
Gestreepte Ysterformasie (GYF), met die erts wat in ’n 
gemineraliseerde sone voorkom wat bestaan uit drie 
mangaanryke sones; die Bo-, Middel- en Benede-
Mangaanertsliggaam. Die laagste eenheid word die 
mees ekonomies-bedryfbare een geag. Daar is ’n dyk 
wes van die beoogde projekgebied, maar geen 
oppervlakinfrastruktuur word egter bo-oor die dyk 
beplan nie. 
 
Oorheersende grondsoorte wat in die beoogde 
projekgebied voorkom, is Ermelo-/Clovelly-, Mispah-
/Glenrosa-, Dundee- (Ga-Mogararivier) en Witbank-
/Grabouw-soorte. Die Ermelo-/Clovelly-grondvorm 
beslaan ’n gebied van 164,05 ha en bestaan uit ’n 
geelbruin apedale horison. Die Ermelo-/Clovelly-
grondsoorte kom wes en suid van die boogde 
projekgebied voor. Die Witbank-/Grabouw-grondsoorte 
beslaan die grootste gebied in die beoogde 
projekgebied, synde 334,5 ha. Hierdie grondsoorte kom 
voor in die sentrale en oostelike streke van die 

projekgebied en bestaan uit grondsoorte wat 
onderhewig was aan fisiese versteuring as gevolg van 
die mens se ingrepe (vervoer en neerlegging van 
aardmateriaal). Die Mispah-/Glenrosa-grondsoort 
beslaan ’n gebied van 15,41 ha (2,95 %) en is 
hoofsaaklik na die ooste van die beoogde projekgebied 
geleë en word oor die algemeen met swak fisiese 
eienskappe vir penetrasie deur plantwortelstelsel en 
waterinfiltrasie geassosieer. Die minste oorheersende 
grondsoorte in die beoogde projekgebied is die 
Dundeevorms. Die Dundeevorms beslaan ’n gebied van 
8,6 ha en word aangetref na die ooste van die beoogde 
projekgebied toe.  
 
Sowat 32 % van die grond in die beoogde projekgebied 
word geag as ideaal vir verbouing, terwyl 64 % geag 
word ’n baie swak grondvermoë weens antropogeniese 
invloede, veral mynbou, te hê. Tydens die beoogde 
projek sal groot gedeeltes bewerkbare grond gestroop 
en opgehoop word, met die gevolglike potensiaal om 
die grond se vrugbaarheidstatus verder te verlaag. 
 
Biologiese omgewing 
Die Mokala-myn is in die Savannah-bioom geleë, 
waarin die Kathu Bosveld- en Gordonia Duineveld-
plantegroeisoorte algemeen voorkom. Vyf duidelike 
plantegroeigemeenskappe wat in die beoogde projek-
gebied geïdentifiseer is, sluit die Gemengde Vachellia 
Savannah-, die Senegalia mellifera Bosveld-, Vachellia 
haematoxylon Savannah-, Tarchonanthus camphoratus 
Struik- en die Oewerplantegroei-gemeenskap in. 
 
Die volgende blomspesies van bewaringsbelang (SBB), 
volgens die nasionale en provinsiale regulasies op 
beskermde spesies (NFA, NCNCA en NEM:BA), is in die 
projekvoetspoor geïdentifiseer. SBB wat nie 
geïdentifiseer was nie, maar wat dalk wel op die terrein 
kan voorkom en/of voorheen op die terrein aangeteken 
is, is onderstreep: 
 Vachellia erioloba (beskerm ingevolge die NFA); 
 Vachellia haematoxylon (beskerm ingevolge die 

NFA); 
 Moraea longistyla (beskerm ingevolge die NCNCA); 
 Moraea pallida (beskerm ingevolge die NCNCA); 
 Babiana hypogaea (beskerm ingevolge die NCNCA); 
 Euphorbia wilmaniae (beskerm ingevolge die 

NCNCA); 
 Euphorbia duseimata (beskerm ingevolge die 

NCNCA); 
 Harpagophytum procumbents (beskerm ingevolge 

die NCNCA en NEM:BA); 
 Euphobia pseudotuberosa (beskerm ingevolge die 

NCNCA); 
 Lessertia frutescens (beskerm ingevolge die 

NCNCA); 
 Nerine laticoma (beskerm ingevolge die NCNCA); en 
 Psilocaulon junceum (beskerm ingevolge die 

NCNCA).  

Biologiese Sensitiwiteit: Die myn en beoogde 
projekgebied val nie in ’n NPAES-fokusgebied nie, maar 
is naby ’n gebied geleë wat as ’n beskermde gebied vir 
die oostelike Kalaharibosveld geïdentifiseer is. Die 
beoogde projekgebied word nie geag ’n bedreigde 
ekosisteem ingevolge NEM:BA te wees nie en val nie in 
’n Nasionale Varswater Ekosisteemprioriteitsgebied 
(NFEPA) nie. Die beoogde projekgebied val nie in ’n 
kritieke biodiversiteitsgebied, soos geïdentifiseer in die 
Noord-Kaapse Kritieke Biodiversiteitsgebiedprojek van 
2016 nie. Die studieterrein en omliggende gebied val 
nie in ’n Belangrike Voël- en Biodiversiteitsgebied (IBA) 
nie. 
 
Die projekgebied val in die swakbewaarde Griekwaland-
wes Sentrum van Endimisme (GWC), wat as ’n prioriteit 
in die Noord-Kaap geag word. Die Ga-Mogararivier wat 
met die oostelike grens langs loop, val in ’n ekologiese 
ondersteuningsgebied (ESA). Die beoogde projekgebied 
val nie in ’n Rivier Varswater Ekosisteem-
prioriteitsgebied (VEPG) nie, maar is in ’n Stroom-op 
Bestuursgebied geleë. Daar is geen geïdentifiseerde 
NFEPA-vleilande in die MRG nie. 
 
Geen fauna-SBB is tydens die veldondersoeke 
geïdentifiseer nie, maar ’n Strandwolf se mis is op die 
terrein aangetref. ’n Lys van soogdier- en voël-SBB wat 
dalk wel in die projekgebied kan voorkom, sluit in die 
Rhinolophus denti, Mellivora capensis, Miniopterus 
schreibersii, Atelerix frontalis, Smutsia temminckii, 
Parahyaena brunnea, Polemaetus bellicosus, 
Sagittarius serpentarius, Gyps africanus, Ardeotis kori, 
Ciconia bigra, Terathopius ecaudatus en Torgos 
tracheliotos.  
 
Weens die ariditeit van die streek, is die Mokala-myn 
geleë in ’n gebied wat in geheel ’n betreklik lae 
teenwoordigheid van mense het, met die gevolg dat, as 
daar mensenedersettings was, hulle verkies het om op 
of naby waterlope te wees. As sulks is argeologiese 
artefakte hoofsaaklik met die rivieroewers van beide 
die Kuruman- en Ga-Mogararivier langs geleë. 
Geïdentifiseerde kultuur-/erfenishulpbronne in of naby 
die projekgebied en wat nie verband hou met die 
oewers van die omliggende riviere nie, sluit Middel-
steentydperk litiese artefakte in. Die Mokala-myn word 
onderlê deur Kwaternêre Kalaharigroep eoliese sand, 
alluvium en kalkreet en ’n klein bietjie oppervlak-
kalksteen. Daar is ’n geringe kans dat fossiele in paleo-
panne of paleo-fonteine kan voorkom; maar geen so ’n 
kenmerk is egter sigbaar nie. Die gebied is reeds erg 
versteur weens bestaande mynboubedrywighede. 
Derhalwe is dit onwaarskynlik dat paleontologiese 
hulpbronne geïdentifiseer sal word. 
 
Sosio-ekonomies 
Die Mokala-myn is geleë in die John Taolo Gaetsewe 
Distriksmunisipaliteit (JTGDM), die Kuruman 

Landdrosdistrik en die Joe Morolong Plaaslike 
Munisipaliteit (JMLM) van die Noord-Kaapprovinsie. 
 
Die JTGDM het in 2016 ’n bevolking van ~242 265 
mense gehad. Bevolkingsdigtheid is sowat 4,2 mense 
per vierkant kilometer. Die JMLM het in 2016 ’n 
bevolking van ~84 200 mense gehad. Bevolkingsdigtheid 
is sowat 8,8 mense per vierkant kilometer. Meer as 
71 % van die bevolking in JTGDM en 69 % in JMLM 
woon in formele wonings. Die algemeenste huistaal in 
die JTGDM (75 %) en in die JMLM (92 %) is Tswana. 
Byna 32 % van die JTGDM se bevolking in die 
ouderdomsgroep wat kan werk, het wel werk, terwyl 
16 % in die JMLM werksaam is.  
 
Die omgewingsensitiwiteit word aangedui in Figuur. 
 
ONTLEDING VAN ALTERNATIEWE 
’n Evaluering is onderneem om enige alternatiewe wat 
vir die beoogde veranderinge aan oppervlak-
infrastruktuur uitvoerbaar kan wees, te identifiseer.  

Die beoogde projek behels die verplasing en 
herkonfigurasie van goedgekeurde oppervlak-
infrastruktuur wat reeds onderneem is. Die beoogde 
projek behels ook die beoogde oprigting van nuwe 
infrastruktuur wat strook met goedgevestigde 
mynboubedrywighede en tegnologieë. Gevolglik is 
tegnologie-alternatiewe nie ondersoek nie. 

Eweneens is geen liggingsalternatiewe moontlik nie, 
aangesien dit ’n operasionele myn met beperkte 
beskikbare oppervlakgebied vir nuwe infrastruktuur 
is. Eweneens is die bedrywighede afhanklik van die 
nabyheid van bestaande myninfrastruktuur en 
gevolglik moet dit op ’n sekere ligging op die 
mynreggebied wees.  

Die verbode opsie sou beteken dat die 
doeltreffendheid van die myn nie geoptimaliseer sou 
wees nie en dat die Lewensduur van die Myn (LvM) 
verkort kon word. Dit is veral pertinent op die volgende 
beoogde aktiwiteite: 

 Die beoogde uitbreiding van die oopgroef en die 
ontginning van die sperpilaar. 

 Die beoogde uitbreiding en kapasiteitsopgradering 
van die produkvoorraadstapels. 

Voorts sal die verbode opsie die verbetering van 
omgewingsbestuur op die terrein verhoed. Sou die 
verbode opsie dus onderneem word, kan die 
bestuursmaatreëls wat vir mynboubedrywighede vereis 
word, gevolglik nie verwesenlik word nie. 
Daarbenewens sal die verbode opsie nie bydra tot 
verdere ekonomiese groei vir die Mokala-myn en die 
Suid-Afrikaanse ekonomie nie. 

OPENBARE DEELNAME WAT TOT OP HEDE 
ONDERNEEM IS 
Die volgende openbare deelname is vir die 
Bestekopnamefase onderneem: 
 Voor-aansoekvergadering met die DMHE en 

goedkeuring van ’n Skakelingsplan met 
Belanghebbers. 

 Die ontwikkeling en gereelde bywerking van ’n 
databasis met Belangstellende en Geaffekteerde 
Partye (B&GP’s). 

 Oorlegpleging met die Kommissaris vir Grondeise – 
28 April 2021. 

 Kantoorgebonde Maatskaplike Skandering. 
 AID in Afrikaans, Engels en Tswana wat per e-pos 

en op SLR se webwerf en datavrye webwerf 
beskikbaar gemaak is.  

 Terreinkennisgewings in Afrikaans, Engels en 
Tswana wat op belangrike plekke om die Mokala-
myn aangebring is.  

 Koerantadvertensies wat in die Noordkaap Bulletin 
en die Kathu Gazette geplaas is.  

 ’n Openbare vergadering wat aanlyn op 
14 April 2021 gehou is. 

 Die Bestekopnameverslag wat vir insae beskikbaar 
gestel is en ’n Nie-tegniese Opsomming wat ook 
per e-pos en op SLR se webwerf en datavrye 
webwerf in Afrikaans, Engels en Tswana beskikbaar 
gemaak is. 

Openbare deelname tydens die OIE-fase sluit die 
volgende in: 
 Voorsiening van die OIE en OBPr vir openbare 

insae vir ’n tydperk van 30 dae vanaf 14 Februarie 
tot 15 Maart 2022. 

 Die indiening van die konsepverslag aan owerhede 
en belangrike belanghebbers vir aanvanklike insae 
tydens die openbare insaetydperk.  

 Geregistreerde B&GP’s is op 11 Februarie 2022 per 
e-pos en SMS in kennis gestel van die 
beskikbaarheid van die OIE- en OBPr-verslag. 

 Alle kommentaar op die OIE en OBPr sal in ’n 
Kommentaar-en-Antwoordverslag vervat word om 
saam met die OIE en OBPr by die owerheid 
ingedien te word om besluitneming toe te lig.  

 
BEVINDINGE VAN DIE IMPAKEVALUERING 
’n Impakevaluering is onderneem om die potensiële 
impakte wat met die beoogde projekbedrywighede vir 
die Mokala-myn gepaard gaan, te bepaal.  
 
 Die bevindinge van hierdie evaluering is vervat in Tabel 
1. Die potensiële impakte wat met die voorgestelde 
projek verband hou, kan gekategoriseer word in dié 
wat lae, medium en/of hoë wesenlikheid in die 
scenario vóór versagting het. Al drie kategorieë van 
impakte verg ’n mate van bestuursaksies wat, sou dit 
suksesvol geïmplementeer word, die wesenlikheid van 
die impakte sal verminder of versterk. 

 
IMPAKVERKLARING 
Die evaluering van die beoogde projek hou die 
potensiaal in vir negatiewe impakte om plaas te vind 
(veral in ’n onversagte) op die biofisiese, kulturele en 
sosio-ekonomiese omgewings, beide op die 
projekgebied en in die omliggende omgewing. Met die 
inwerkingstelling van bestuursaksies, kan hierdie 
potensiële impakte voorkom of tot aanvaarbare vlakke 
verlaag word. Sou die OBPr dus doeltreffend 
geïmplementeer word, is daar geen biofisiese, 
kultuurerfenis- of sosio-ekonomiese rede waarom die 
beoogde projek nie kan voortgaan nie.  

 Figuur 4: Sensitiwiteitskaart vir 

Tabel 1: Opsomming van Potensiële Impakte 

Aspekte wat 
geraak word 

Potensiële impak Fase 

Inkrementele impak 
(die gradering is negatief 
tensy anders aangedui) 
Onversag Ná versagting 

Topografie Gevaarlike uitgrawings en infrastruktuur 
wat veiligheidsrisiko’s vir derdepartye en 
diere inhou 

Alle fases Hoog Laag 

Grond en 
grondvermoë 

Verlies aan grond en grondvermoë deur 
fisiese versteuring wat aanleiding gee tot 
gronderosie 

Konstruksie  Medium Laag 

Bedryf Medium Baie laag 

Grond en 
grondvermoë 

Verlies aan grond en grondvermoë deur 
fisiese versteuring wat aanleiding gee tot 
grondkompaksie 

Konstruksie  Medium Laag 

Bedryf Medium Baie laag 

Grond en 
grondvermoë 

Verlies aan grond en grondvermoë deur 
kontaminasie 

Konstruksie  Medium Baie laag 

Bedryf Medium Baie laag 

Grond en 
grondvermoë 

Verlies aan landbougrondvermoë Konstruksie  Medium Laag 

Bedryf Medium Laag 

Biodiversiteit Verlies aan natuurlike plantegroei, 
toename in indringerspesies en verdere 
habitatfragmentasie 

Alle fases Medium Medium 

Biodiversiteit Bykomende verlies van sensitiewe 
habitats, beskermde flora- en 
faunaspesies van bewaringsbelang 

Alle fases Hoog Medium 

Biodiversiteit Antropogeniese versteurings, opsetlike 
en/of onopsetlike doodmaak van fauna 

Alle fases Medium Laag 

Varswaterhulpbronne Impak op varswaterhulpbronne en 
ekologie weens die Interne Vervoerpad 
(sowat 140 m wes van die Ga-
Mogararivier) 

Konstruksie  Onbeduidend Onbeduidend 

Bedryf Weglaatbaar Weglaatbaar 

Varswaterhulpbronne Impak op varswaterhulpbronne en 
ekologie weens die Aanleggebied, 
Hoëgraad- en Onveredelde 
Voorraadstapels sowat 575 m stroomop 
van die Ga-Mogararivier af. 

Konstruksie  Baie laag Baie laag 

Bedryf Baie laag Baie laag 

Varswaterhulpbronne Impak op varswaterhulpbronne en 
ekologie weens die Uitbreiding van 
oopgroef tot binne 55 m vanaf die 
verlegde gedeelte van die Ga-
Mogararivier en ontginning van die 
sperpilaar tussen Mokala- en Kalagadi-
myn binne 25 m van die Ga-Mogararivier 
af 

Konstruksie  Hoog Onbeduidend 

Bedryf Hoog Medium 

Varswaterhulpbronne Impak op varswaterhulpbronne en Konstruksie  Medium Laag 



 

Aspekte wat 
geraak word 

Potensiële impak Fase 

Inkrementele impak 
(die gradering is negatief 
tensy anders aangedui) 
Onversag Ná versagting 

ekologie weens die Konstruksie van 
berms binne 30 m van die verlegde 
gedeelte van die Ga-Mogararivier af 

Bedryf Medium Laag 

Grondwater Verandering in grondwatervlakke en  
-helling 

Bedryf Laag Laag 

Sluiting Medium Medium 

Grondwater Agteruitgang van grondwatergehalte Bedryf Laag Laag 

Sluiting Laag Laag 

Luggehalte Lugbesoedeling weens stofdeeltjie- (PM-) 
emissies 

Konstruksie  

Uitbedryfstelling 
en Sluiting 

Laag Laag 

Luggehalte Impakte op mensgesondheid wat 
verband hou met PM2,5 

Bedryf Medium Laag 

Luggehalte Impakte op mensgesondheid wat 
verband hou met PM10 

Bedryf Medium Medium 

Luggehalte Stoornisimpak weens stof wat uitsak Bedryf Laag Laag 

Luggehalte Impakte op mensgesondheid weens 
mangaan (element) wat ingeasem kan 
word 

Bedryf Medium Medium 

Luggehalte Mensgesondheid en stoornisimpakte wat 
verband hou met emissies van NO2, CO, 
SO2 en vlugtige organiese samestellings 
(VOC)  

Bedryf Laag Laag 

Geraasgehalte Toename in steurende geraasvlakke Bedryf Laag Laag 

Visueel Negatiewe visuele uitsigte Alle fases Hoog Baie laag 

Erfenis- en 
paleontologiese 
hulpbronne 

Vernietiging van erfenis-/kultuur- en 
paleontologiese hulpbronne 

Alle fases Laag Laag 

Sosio-ekonomies Inwaartse migrasie Alle fases Medium Baie laag 

Sosio-ekonomies Ekonomiese impak Alle fases Baie hoog + Baie hoog + 

Springwerk Impakte van springwerk  Bedryf Hoog Medium 

Verkeer Padversteuring en verkeersveiligheid Konstruksie  

Uitbedryfstelling 
en Sluiting 

Medium Laag 

Bedryf Medium  Baie laag 

Grondgebruik  Verandering in grondgebruike Alle fases Medium Laag 

 



 

 
OORSIG VAN KONSEP OIE- EN OBPr-VERSLAG  
 
Die OIE- en OBPr-verslag vir die beoogde projek is 
beskikbaar gestel vir ’n openbare insaetydperk van 30 
dae, vanaf 11 Februarie 2022 tot 15 Maart 2022. 
Hierdie Nie-tegniese Opsomming bevat ’n kort 
samevatting van die OIE- en OBPr-verslag. Die 
volledige verslae is by die volgende plekke vir insae: 
 
 Mokala-myn Sekerheidskantoor; 
 Kathu Plaaslike Biblioteek;  
 Hotazel Poskantoor;  
 Datavrye webwerf 

(https://slrpublicdocs.datafree.co/en/public-
documents/); en 

 SLR se projekwebwerf 
(https://slrpublicdocs.datafree.co/en/public-
documents/). 

 
WAT GAAN VOLGENDE GEBEUR? 
Die onderstaande sal volgende in die proses gebeur:  

 Dien enige kommentaar asseblief in by SLR by die 
e-posadres wat voorsien is. 

 Alle kommentaar wat ontvang word, sal as deel 
van ’n Kommentaar- en- Antwoordverslag (KAV) 
aangespreek word. 

 Die konsep OIE- en OBPr-verslag sal bygewerk 
word op grond van die kommentaar wat ontvang 
is en saam met die KAV by die DMHE ingedien 
word. 

 Die DMHE sal dan 43 dae hê om die Finale OIE- en 
OBPr-verslag hetsy te aanvaar of te verwerp. 

 B&GP’s sal in kennis gestel word van die DMHE se 
besluit oor die verslae en aansoek en sal inligting 
met betrekking tot enige appèlle ontvang. 

 

HOE KAN U BETROKKE RAAK?  
Die konsep OIE en OBPr is tans beskikbaar vir oorsig en 
kommentaar. Die verslae sit die 
impakevalueringsproses uiteen wat tot op hede 
onderneem is, met insluiting van openbare deelname, 
en bied ’n beskrywing van die beoogde Projek, die 
geaffekteerde omgewing en die Plan van Studie vir die 
Impakevaluering wat onderneem sal word. Die verslae 
sluit spesialisevaluerings en die impak se gradering van 
omvang, asook aanbevole versagtings-optredes in.  
 
U kan betrokke wees deur:  
 hierdie Nie-tegniese Opsomming (NTO) te lees – u 

kan die volledige verslag op 
(https://slrpublicdocs.datafree.co/en/public-
documents/); kry, wat toeganklik is met selfone 
wat op die Internet kan gaan, sonder dat daar 
datakoste sal wees. Die volledige verslag is ook 
beskikbaar op: 
https://slrpublicdocs.datafree.co/en/public-
documents/). 

 kommentaar, vrae of knelpunte aan SLR te stuur 
by die kontakbesonderhede hieronder. 

 

Stuur u kommentaar asseblief aan: 
Piet Moima 

Tel: 011 467 0945 
Faks: 011 467 0978 

E-pos: pmoima@slrconsulting.com 
Posbus 1596, Cramerview, 2060 

Kommentaar moet SLR teen 10 Maart 2022 
bereik. 


